
A.L. 59 tal-2017

ATT DWAR L-EDUKAZZJONI
(KAP. 327)

L-Ordinamenti tal-2017 biex jemendaw l-Ordinamenti tal-2016 skont 
ir-Regolamenti tal-2008 għall-Grad ta’ Doctor of Philosophy - Ph.D. – 

għall-Grad ta’ Doctor of Philosophy
taħt il-patroċinju tal-Istitut għall-Gżejjer u Stati Żgħar

BIS-SAĦĦA tas-setgħat mogħtija lilu skont l-artikoli 74(5) u 75(6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
l-ordinamenti magħmulin mill-Bord tal-Istitut għall-Gżejjer u Stati Żgħar bis-saħħa 
tas-setgħat mogħtija lilu skont l-artikolu 5(b)(v) tal-Istatut għall-Istitut u li ġew 
approvati mis-Senat tal-Università ta’ Malta:

It-Titlu 

1. Dawn l-ordinamenti jistgħu jissejħu bħala l-Ordinamenti tal-2017 biex
jemendaw l-Ordinamenti tal-2016 skont ir-Regolamenti tal-2008 għall-Grad ta’ 
Doctor of Philosophy - Ph.D. - għall-Grad ta’ Doctor of Philosophy u għandhom 
jinqraw u jinftiehmu bħala ħaġa waħda mal-Ordinamenti tal-2016 skont ir-
Regolamenti tal-2008 għall-Grad ta’ Doctor of Philosophy - Ph.D. - għall-Grad 
ta’ Doctor of Philosophy, taħt il-patroċinju tal-Istitut għall-Gżejjer u Stati Żgħar, 
ippubblikati bħala Avviż Legali 26 tal-2016, li minn hawn ‘il quddiem jissejħu 
“l-ordinamenti prinċipali”. 

L-Applikabilità

2. Dawn l-ordinamenti għandhom japplikaw minn Ottubru 2018 ’il quddiem.

L-Emenda għall-ordinament 3 tal-ordinamenti prinċipali

3. Minflok l-ordinament 3 tal-ordinamenti prinċipali għandu jidħol dan li ġej:

“Ir-Rekwiżiti għad-Dħul

3. L-applikanti għandu jkollhom waħda minna dawn il-gradi:

(a) grad ta’ Master ikklassifikat Għadda b’Mertu jew b’Distinzjoni, 
normalment minn din l-Università jew minn università oħra, f’qasam ta’ studju li fl-
opinjoni tal-Bord huwa relatat mill-qrib mat-tema tar-riċerka proposta; jew

(b) kwalifika meqjusa mis-Senat, fuq ir-rakkomandazzjoni tal-Bord, li 
hija ogħla jew ekwivalenti għall-kwalifika speċifikata fil-paragrafu (a) ta’ dan 
l-ordinament.”

